
                                                                            ՀՀ տարածքային կառավարման և
                                                      ենթակառուցվածքների նախարար
                                                                                                   Գ. Սանոսյանին

     Հարգելի՛ պարոն Սանոսյան,
      Հայտնում եմ, որ «Ճանապարհային երթևեկության անվտանգության ապահովման մասին» օրենքում լրացումներ կատարելու մասին» 2024 թվականի հոկտեմբերի 2-ի ՀՕ-361-Ն և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» 2024 թվականի հոկտեմբերի 2-ի ՀՕ-362-Ն օրենքները 2024թ. հոկտեմբերի 22-ին ստորագրվել են Հայաստանի Հանրապետության նախագահի կողմից և պաշտոնապես հրապարակվել են 2024թ. հոկտեմբերի 23-ին։ 
      Նշված օրենքներն ուժի մեջ են մտնելու 2024թ. նոյեմբերի 24-ից, բացառությամբ «Ճանապարհային երթևեկության անվտանգության ապահովման մասին» օրենքում լրացումներ կատարելու մասին» 2024 թվականի հոկտեմբերի 2-ի ՀՕ-361-Ն օրենքի 3-րդ հոդվածով լրացվող 24.4-րդ հոդվածի 9-րդ մասի և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» 2024 թվականի հոկտեմբերի 2-ի ՀՕ-362-Ն օրենքի 3-րդ հոդվածով լրացվող 131.1-ին հոդվածի 3-րդ մասի, որոնք ուժի մեջ են մտնելու 2025թ․ սեպտեմբերի 1-ից։
      «Ճանապարհային երթևեկության անվտանգության ապահովման մասին» օրենքում լրացումներ կատարելու մասին» 2024 թվականի հոկտեմբերի 2-ի ՀՕ-361-Ն օրենքի 24․4-րդ հոդվածի 3-րդ մասի համաձայն՝ մինչև 18 տարեկան անձանց կողմից անհատական շարժունակության (տեղաշարժման) միջոցներով երթևեկությունը թույլատրվում է միայն համայնքի ավագանու սահմանած վայրերում, իսկ 10-րդ մասի համաձայն՝ համայնքում անհատական շարժունակության (տեղաշարժման) միջոցների երթևեկության արգելված վայրերը սահմանում է համայնքի ավագանին:
      Օրենքի պահանջներն ապահովելու նպատակով խնդրում եմ ձեռնարկել համապատասխան միջոցներ՝ համայնքի ավագանու կողմից օրենքից բխող ակտեր ընդունելու կապակցությամբ։
      Միաժամանակ, իրականացված աշխատանքների վերաբերյալ տեղեկատվությունը խնդրում եմ ներկայացնել ՀՀ ներքին գործերի նախարարություն։



Հարգանքով՝

Իրավաբանական վարչություն
Կ. Գասպարյան, հեռ.՝ 59-68-39

